
Politiit Immikkut Paasiniaasartui (PET) pillugit inatsisip allanngortinneqarnera pillugu 

inatsimmi, illersornissaqarfiup politiillu immikkut paasiniaasartui pillugit 

ataatsimiititalianik pilersitsisoqarnissaa pillugu inatsimmi aamma pasinapiluttunik 

kalerriisartut illersorneqarnissaat pillugit inatsimmi (Immikkut paasiniaasartut 

nakkutilliivigineqarnerisa patajaallisaavigineqarnerat) § 1-p Kalaallit Nunaannut 

atuutilersinneqarnissaa pillugu peqqussut pillugu missingiutip Kalaallit Nunaanni 

Namminersorlutik Oqartussanit akuersissutigineqarnissaa pillugu Inatsisartut 

aalajangiiffigisassaattut siunnersuut 

(Inuussutissarsiornermut, Aatsitassanut, Nukissiutinut, Inatsisit Atuutsinneqarnerannut 

Naligiissitaanermullu Naalakkersuisoq) 

 

 

Saqqummiussissut 

(Inuussutissarsiornermut, Aatsitassanut, Nukissiutinut, Inatsisit Atuutsinneqarnerannut 

Naligiissitaanermullu Naalakkersuisoq) 

Siullermeerinninneq 

 

 

Nakkutilliinermik immikkoortortaqarfiup, Politiit Immikkut Paasiniaasartuinik 

nakkutilliisarsartup ullutsinnut naleqquttumik aamma sunniuteqarluartumik nakkutilliinermik 

ingerlatsinissaminnut Kalaallit Nunaanni suliniutiminni naammassinnissinnaanissaminnut  

eqqortunik  pisinnaasaqarnissaasa qulakkeerneqarnissaa, siunertaralugu siunnersuut manna 

saqqummiunneqarpoq. 

 

Immikkut- aamma isumannaallisaanermik sullissivittut, kiffaanngissutsimut, tamat 

oqartussaanerannut aamma naalagaaffeqatigiinni tamani inuiaqatigiit isumannaatsuunissaannut 

ajoqusiiniarnerit suussusersinissaannik, pitsaaliuinermik, pinerluttoqarsimaneranik 

paasiniaavigineqarnerinik aamma akornuserniarneqarnerinik PET suliaqarpoq.  Taamaammat 

PET tassaavoq oqartussaasoq, nunanit allanit sullissisut, inatsisit unioqqutillugit Kalaallit 

Nunaanni nammineq soqutigisatik siuarsarniarlugit misiliillutik akuliunniartut 

akiorniarneqarneranni, tamat oqartussaanerannik Kalaallit Nunaata ingerlatsineranut 

illersueqataasoq.  Suliassap taassuma suliarineqarnissaanut, oqartussaasut allat assigalugit, 

PET-ip pisortat ingerlatsinerat pillugu paasitinneqarsinnaatitaaneq pillugu inatsimmi 

malittarisassanik malinninnginnissaat, taamaattoq piumasaqaataavoq. 

 

Inuiaqatigiinni tamat oqartussaaqataaffigisaanni tamani, inatsisitigut 

naapertuilluartoqarneranik misigisimaneq, oqartussaasut ingerlatsinerannut innuttaasullu 

inatsisitigut isumannaatsuunerisa illersorneqarnerannut, suliniutit periaatsillu ilaasut, tamanit 

ilisimaneqarnissaat qanittumik ataqatigiipput.  Taamaammat PET-ip nakkutilliisui 

pisariaqartinneqartumik immikkoortortaqarfiupput, taakkulu Kalaallit Nunaanni innuttaasut 

PET-ip suliassamik taassuminnga suliamut tunngassuteqartumik aamma inatsisit killiussaasa 

iluanni suliarinninnerinik tatiginnissinnaanerat qulakkiissavaa. 

PET pillugu inatsimmi allanngortitsinerit, peqqussutikkut atuutilersinneqartut, PET-mit, 

Immikkut Paasiniaasartut Nakkutilliisuinit, immikkut paasiniaasarneq pillugu 

paasisimasaqarluartunit arlaannaannulluunniit attuumassuteqanngitsunit kiisalu Inuttut 

Pisinnaatitaaffinnut Instituttimit aamma inatsisilerinermut tunngasumik isummersuisinit 

arlaannaannulluunniit attaveqanngitsunit, Justitia-mit, ilanngussiffigineqartumit, 

Inatsiseqarnermut ministereqarfiup nalilersuineq pillugu nalunaarusiaa 2022-imeersoq 

tunuliaqutaralugu suliarineqarput.  Ilaatigut annerusumik paasissutissat illersorneqarnissaat 

pillugit inatsiseqartitsitsinermi inatsisilerinermut tunngasumik pisortani oqartussaasut 

iliuusaasa imaluunniit aalajangiinerisa inatsisinut atuuttunut naapertuunnerannik, pitsaasumik 

aamma ingerlatsermi pissuseqarneq pillugu tunngavinnik tunngaveqarnerannik 

nakkutilliinermit aamma PET-ip pilersaarutaasumik suliarisaasa inatsisilerinermut 

tunngasumik pisortani oqartussaasut iliuusaasa imaluunniit aalajangiinerisa inatsisinut 

atuuttunut naapertuunnerannik, pitsaasumik ingerlatsermi pissuseqarneq pillugu tunngavinnik 

tunngaveqarnerannik nakkutilliinermik ilaatitsisumik, Nakkutilliisut piginnaasaqarfigalugu 

suliassaqarfiata annertusineqarnissaa, nalunaarusiap ilaatigut  innersuussutigaa. 

 

PET-ip Kalaallit Nunaanni pisinnaatitaanera peqqussutip atuutilersinneqarnerata 

annertusissanngilaa, kisianni PET-imik Nakkutilliineq patajaallisassavaa, aamma Kalaallit 

Nunaanni PET-ip suliniutaanik Nakkutilliisut nakkutilliinerannut killiliussat Danmarkimi 

Nakkutilliisut pisinnaatitaanerannut assigiissarneqarnissaat peqataaffigissavaa. 

 

Taamatut oqaaseqarlutik Naalakkersuisut immikkoortoq Inatsisartuni suliassanngortippaat.  

 

 


